
KIRISH 

2019-yilning oxirida Xitoyning Uxan shahrida boshlangan COVID-19  virusi qisqa muddat 

ichida Yevropa, Osiyo, AQSh va Afrika mintaqalarining 200 dan ortiq mamlakatlariga tarqalib 

ulgurdi va yer yuzida pandemiyani keltirib chiqardi. Pandemiyaning rivojlanishi dunyo 

mamlakatlarida iqtisodiy ko‘rsatkichlarning keskin pasayishiga hamda tovar va xizmatlar 

savdosining global va mintaqaviy miqyosda keskin qisqarib ketishiga olib keldi.  

2020-yilning o‘rtalaridan boshlab davlatlar  yangi sharoitda tashqi iqtisodiy faoliyat 

subyektlarini tartibga solish borasida birin-ketin me'yoriy-huquqiy xujjatlarni qabul qila 

boshladilar. Mamlakatlar o‘rtasidagi chegaralarning yopilishi hukumatlar tomonidan oziq-ovqat 

maxsulotlarini yetkazib berish bo‘yicha cheklovlarning qo‘yilishiga, tibbiy ahamiyatga molik va 

agrar sohadagi muhim strategik mahsulotlarni eksport va import qilish bo‘yicha  qo‘shimcha 

shartlarning qo‘llanilishiga olib keldi.  

Tashqi iqtisodiy faoliyatni amalga oshirishda ayniqsa kichik va o‘rta biznes vakillari ko‘p 

aziyat chekdi hamda logistika va yetkazib berish bilan bog‘liq bo‘lgan tashkiliy jihatlar, bojxona 

va deklaratsiya xizmatlari borasida ko‘plab muammolarga uchradilar. Yuzaga kelgan holat 

pandemiya sharoitida tashqi iqtisodiy faoliyatni tashkil etishda bojxona jarayonlarini 

optimallashtirish va raqamlashtirish hamda biznes samaradorligini oshirishda ichki biznes 

jarayonlarini yengillashtirish, zamonaviy instrument va texnologiyalardan foydalanish zaruratini 

keltirib chiqarmoqda.  

Bu borada 2020-yil 29-oktyabrda O‘zbekiston Respublikasi Vazirlar Mahkamasi 

tomonidan qabul qilingan “Koronavirus pandemiyasi davrida tashqi iqtisodiy faoliyat, turizm va 

qurilish sohalarini qo‘llab-quvvatlash to‘g‘risida”gi 665-sonli qarorida ham pandemiya 

jarayonlarining mazkur sohaga salbiy oqibatlarini yumshatish chora-tadbirlari masalasiga e'tibor 

qaratilgan.  

Shu o‘rinda pandemiya tashqi iqtisodiy faoliyatning muhim yo‘nalishi bo‘lgan xalqaro 

turizm sohasiga ham jiddiy ta'sir o‘tkazdi. Yer yuzida har o‘ninchi kishi turizm sohasida ish bilan 

band. Bu borada mamlakatimizda “Koronavirus pandemiyasi tufayli yuzaga kelgan iqtisodiy 

vaziyatda turizm sohasi subyektlarini qo‘llab-quvvatlash va turizm infratuzilmasini rivojlantirish 

to‘g‘risi”dagi O‘zbekiston Respublikasi Vazirlar Mahkamasining 602-sonli qarorining qabul 

qilinishi, “Online tourism” platformasining ishlab chiqilishi, turizm subyektlariga pandemiya 

davrida soliq ta'tillari va subsidiyalarning taqdim etilishi, yer soliqlaridan ozod qilinishi kabi 

chora-tadbirlar qo’llanildi. 

Shu munosabat bilan pandemiya sharoitida va undan keyingi davrda tashqi iqtisodiy 

faoliyat sohasida mavjud muammolar va ularni bartaraf etish yo‘llari, bu borada xorij mamlakatlari 

tajribasidan foydalanish imkoniyatlari masalasida taklif hamda ilmiy va amaliy tavsiyalar ishlab 

chiqish dolzarb ahamiyat kasb etadi. 

Ushbu to‘plamda pandemiya davrida jahon iqtisodiyoti rivojlanishining o‘ziga xos 

xususiyatlari, pandemiya va undan keyingi davrda milliy xo‘jaliklar tashqi savdo aloqalarining 

zamonaviy shakllarini rivojlantirish istiqbollari, Covid-19 pandemiyasining mamlakatlar tashqi 

iqtisodiy faoliyati rivojlanishiga ta'siri va ijtimoiy-iqtisodiy oqibatlari hamda yangi sharoitda 

xalqaro turizmni rivojlantirishning asosiy yo‘nalishlari va imkoniyatlari masalalariga 

bag‘ishlangan ilmiy ma'ruzalar va maqolalar o‘rin olgan.  

кино-компаниялар томонидан «Базил», «Khuda Haafiz», «Al Safar» каби аудиовизуал 

маҳсулотлар тайёрланди. 

3.Зиёрат туризм. Ўзбекистонда туризмнинг Зиёрат турини ривожлантириш ва 

унинг туристик хизматлар экспортидаги улушини ошириш бўйича қатор ишлар амалга 

оширилди. Бухорода 34 мамлакатдан ташриф буюрган 120 хорижий меҳмонлар 

иштирокида биринчи Зиёрат туризми Форуми ўтказилди. Зиёрат туризми билан ташриф 

буюрган сайёҳларга алоҳида қулайлик яратиш мақсадида меҳмонхоналарда янги талаблар 

жорий этилди, республика ҳудудидаги масжидларнинг харитаси ишлаб чиқилиб, мобил 

дастурга жойлаштирилди. Амалга оширилган ишлар натижасида, «CrescentRating» 

ташкилоти томонидан тузиладиган Глобал мусулмон туризми индексида Ўзбекистон 10 

поғонага кўтарилиб 22-ўринни эгаллади. 

4. Тиббий туризм. Ўзбекистонда тиббий туризмни ривожлантириш ва тиббиёт 

масканларига кўпроқ сайёҳларни жалб қилиш бўйича турли чора-тадбирлар амалга 

оширилмоқда. Хусусан, мамлакатнинг энг йирик давлат ва хусусий тиббиёт муассасалари 

билан ҳамкорликда конференциялар, ўқув семинарлари ўтказилмоқда. Бунда, сайёҳларга 

тиббий хизмат кўрсатишда хусусий тиббий клиникаларнинг ўрни катта. Маълумотларга 

кўра, 2020 йилда Ўзбекистонга тиббий мақсадларда ташриф буюрган чет эллик фуқаролар 

сони 60 мингдан ошди.  

Annotatsiya. Ushbu maqolada pandemiyadan keyin O'zbekistonda xalqaro turizmdagi 

muammolar, turizm infratuzilma holati, turizmni tashkil etishdagi muammolar va ularni bartaraf 

etish yo'llari yoritilgan. 

Аннотация. В данной статье рассматривается проблемы международного туризма 

после пандемии в Узбекистане, также состояние туристской инфраструктуры, проблемы 

организации туризма и пути их решения. 

Abstract.This article describes the problems of international tourism in Uzbekistan in the 

post-pandemic environment, the state of tourism infrastructure, problems in the organization of 

tourism and ways to overcome them. 

Barchamizga ma'lumki, mamlakatimizda 2020-yilning mart oyi ikkinchi yarmidan boshlab 

koronavirus pandemiyasi sababli qat'iy karantin choralari ko'rildi. Shu sababdan mamlakatimiz 

iqtisodiyoti jumladan, uning muhim tarmog'i hisoblangan turizmga ham salbiy ta'sir ko'rsatdi. 

Xalqaro avia, temir yo'l va avto qatnovlarning cheklanishi yurtimizga kelish istagida bo'lgan 

sayyohlar oqimining to'xtab qolishiga sabab bo'ldi. Pandemiya fonida joriy etilgan cheklovlar va 

ularning natijasida yuzaga kelgan global inqiroz oqibatlari tufayli turizm sohasi katta talofatlarga 

yuz tutdi. Xususan, 2020 - yilda O'zbekistonga tashrif buyurgan chet ellik sayyohlarning soni 96% 

ga kamayib, 1,5 mln nafarga tushib ketdi. Ko'rsatilgan sayyohlik xizmatlarining hajmi esa 261 mln 

dollarni tashkil etdi 298 . Shunday bo'lsada, turizm va unga yondosh sohalarni qayta tiklash, 

shuningdek, pandemiyadan zarar ko'rgan sohadagi tadbirkorlik subyektlarini qo'llab-quvvatlash 

maqsadida davlatimiz rahbari va Hukumatimiz tomonidan turizmga oid qator muhim hujjatlar 

imzolandi, chora va tadbirlar ko'rib chiqildi, qonun va farmonlar e'lon qilindi. Jumladan, 

O‘zbekiston Respublikasi Prezidentining “Koronavirus pandemiyasining salbiy ta’sirini 

kamaytirish uchun turizm sohasini qo‘llab-quvvatlashga doir kechiktirib bo‘lmaydigan chora-

tadbirlar to‘g‘risida” 2020-yil 28-maydagi PF-6002-son Farmoni va O‘zbekiston Respublikasi 

Prezidentining “Turizm sohasini sanitariya-epidemiologik xavfsizlikning kuchaytirilgan rejimi 

talablariga qat’iy rioya qilgan holda rivojlantirishga doir qo‘shimcha chora-tadbirlar to‘g‘risida” 

2020-yil 19-iyundagi PQ-4755-son qarorlarini aytish mumkin299.  

Buning natijasida mamlakatimizda turizm bo'yicha o'sish sur'atlari kuzatilganligini 

ta'kidlashim lozim. Har qancha harakat qilinsada pandemiya hali hanuzgacha inson hayot tarziga 

ta'sirini o'tkazib kelmoqda. Har yomonda bir yaxshi bor deyilganidek, karantin insonlarni uyga 

«qamal» qilib qo'ygani sababli insonlarni sayohatga, dunyo kezishga bo'lgan ruhiy ehtiyojlari ortdi 

va bu sababdan pandemiya yengillashgani bilanoq sayohatlar boshlandi. Xususan ichki turizm 

rivojlandi. Xalqaro turizmning ko'rsatkichlari esa sezilarli darajada o'zgarmadi. Bunga sabab, 

COVİD-19 pandemiyasining odamlarda yuzaga keltirgan vahimasidir. İnsonlar uylaridan, 

yaqinlaridan uzoqda bo'lib qolishdan qo'rquvdalar.  

Yuzaga kelgan vaziyatni hisobga olgan holda, «Uzbekistan Safe travel guaranteed» 

(«O'zbekiston. Xavfsiz sayohat kafolatlangan») loyihasi ishlab chiqildi. Bu loyiha sayyohlarga 

mo'ljallangan bo'lib, jahon standartlariga asoslangan sanitariya -epidemiologik xavsizlikning 

yangi tizimi hisoblanadi. Turizm ob'ektlari va tegishli infraruzilmani, turistik xizmatlarni yangi 

sanitariya-gigiyena talablari asosida sertifikatlash quyidagilar uchun majburiy bo'ldi: barcha davlat 

chegara punktlari; havo, temir yo'l va avtobus bekatlari; moddiy-madaniy meros ob'ektlari, 

muzeylar, teatrlar va boshqalar. Shuningdek dunyo aholisining moddiy ahvolini ham inobatga 

olish lozim. Ko'plab soha tarmoqlarida ish batamom to'xtab qolgandi. Turizmni avvalgidanda 

yaxshiroq rivojlantirish uchun xizmat narxlarini barcha moddiy tabaqa vakillariga mos tarzda 

belgilash, sug'urta xizmatlariga joiz miqdorda imtiyozlarni kiritish, viza talablarini soddalashtirish 

kerak deb hisoblayman. Mamlakatlar orasida viza rejimini soddalashtirish fuqarolarning 

mobilliligini ta'minlash bilan bir qatorda rasmiylashtirish harajatlarini kamaytiradi va chet ellik 

sayyohlar oqimini ko'paytiradi. 2018-yilda 9ta davlat fuqarolar uchun O'zbekistonda vizasiz rejim 

qilingan bo'lsa, 2019-yilda 47 ta, 2020-yilda 20ta va 2021-yilda yana 5ta mamlakat fuqarolari 

uchun viza talablari turli muddat doirasida bekor qilindi300. 

                                                           
298 Mamatqulov X. M. Bektimirov A. B. Tuxliyev I.S. Norchayev A.N. Xalqaro turizm. Toshkent – 2009 
299 https://lex.uz/docs/-5031869 
300 https://news.un.org/ru/story/2021/09/1410742 

https://news.un.org/ru/story/2021/09/1410742

Qo'shimcha qilib aytadigan bo'lsak, mamlakatimizda xalqaro turizmni rivojlantirish, chet 

ellik turistlarni jalb qilish, uchun xizmat ko'rsatish sifatini oshirish lozim. Masalan, turizmning 

asosiy xizmat ko'rsatish turi hisoblangan transport xizmatlarini olsak. Yo'llarning notekisligi va 

noqulayligi, sayohatchining ko'nglini xira qilibgina qolmay mamlakatimizga bo'lgan fikrini salbiy 

tomonga o'zgartiradi301. Manziliga ko'ngildagidek yetib bormagan sayyohda turistik maskanga 

nisbatan, u qanchalik jozibador bo'lmasin, yaxshi fikr uyg'onmaydi. Misol tariqasida, o'zimning 

sayohatim davomidagi tajribalarimdan kelib chiqqan holda,  Navoiy viloyatida joylashgan 

«Sentop» rekreatsion hududiga  dam olish jarayonida yo'llarning notekisligi sababli sayohat 

davomida turli toliqishlar yuzaga keldi va sayohatdan olgan ta'surotlarimizga salbiy ta'sir ko'rsatdi. 

Buning oqibatida, sayohat mobaynida infratuzilmaning holati sayohatchi kayfiyatiga va uning 

sahoyatga bo'lgan taasurotlariga salbiy ta'sir ko'rsatishi mumkinligi haqidagi xulosaga keldim.  

Turizm sohasi kam xarajat qilib ko'p daromad qila olinadigan sohadir. Turizm xizmatlarini 

rivojlantirish o'z-o'zidan turizmdan keladigan daromadni yuksaltirish demakdir. Yuqorida 

ta'kidlaganimizdek, nafaqat transport xizmatlari balki, joylashtirish va ovqatlantirish xizmatlari 

ham sust ko'rsatgichlarga ega. Bu sohani sezilarli darajada rivojlantirish uchun muhim hatti-

harakatlarni jadal suratda amalga oshirish lozim. O'lkamiz boy tarixga, go'zal urf-odat va o'zining 

takrorlanmas ta'mga ega milliy taomlariga ega. Bu xususiyatlar orqali ko'pgina turistlarini jalb qila 

olamiz, faqatgina bizga kuchli reklama va sifatli xizmat ko'rsatuvchi, malakali hodimlar 

yetishmaydi. Aynan, pandemiya sababli ham yurtimizda turizmni rivojlantira olamiz. Aniqroq 

qilib aytadigan bo'lsam, biz buyuk ajdodlari bor yurtda yashaymiz, Jumladan, İbn Sino tibbiyot 

asoschisi, u tug'ilgan Afshona qishlog'i esa biroz bo'lsada nomdor. Bizda shunday xazina bor ekan 

nega undan foydalanmasligimiz kerak!? Fikrimcha, bu maskanda qishloq turizmini hamda tibbiy 

turizmni rivojlantirsa bo'ladi. Buning uchun biza yetarli imkoniyatlar bor. 

COVID-19 pandemiyasi dunyo aholisini o'z sog'ligi haqida tashvishlantirib qo'ydi. İnson 

uchun jismonan sog'lik hamma narsadan muhim. Ruhiy sog'likchi? İnson ma'nan hordiq 

chiqarishi, oila a'zolari bilan vaqt o'tkazish, birga dam olishi uchun mamlakatimizda 

foydalanilmaydigan sokin go'shalar talaygina. Yangi turistik maskanlar yaratish uchun bizda 

imkoniyatlar bor. Mavjud turistik maskanlar ham yetarlicha turistni jalb qilmayapdi302.  

Xulosa o'rnida, O'zbekistonda sayyohlik sohasini innovatsiya va raqamlashtirish orqali 

o'zgartirish zaruriyati mavjud. Egallanmagan imkoniyat sifatida endi rivojlanayotgan agro va 

tibbiy turizm kabi bozor segmentlarini rivojlantirish lozim. Turizmni rivojlantirishning jahon 

amaliyoti shuni ko'rsatadiki, mazkur industriyani yuqori daromadli sohaga aylantirish uchun 

davlat va xususiy sektordagi barcha ishtirikchilarning sa'y-harakatlarini birlashtirish va 

mustahkamlash zarur. Bunda, hukumatning roli xalqaro, hukumat va xususiy sektor darajalrida 

turizm sohasidagi rivojlanish siyosatini mubofiqlashtirish va rejalashtirishni ta'minlaydi. Mavjud 

muammolarni tezkor va sifatli hal etish pandemiyadan keyingi davrda yurtimizda turizm 

imkoniyatlarini rivojlantirishda muhim ahamiyat kasb etadi. 

